Ն Ա Խ Ա Գ Ի Ծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
N  -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 2-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------------
Հայաստանի Հանրապետության կառավարությունը որոշում է.

1. «Հայաստանի Հանրապետության կառավարության 2008 թվականի հունվարի 10-ի «Հայաստանի Հանրապետության պետական բյուջեի հաշվին իրականացվող գիտական և գիտատեխնիկական գործունեության ծրագրերում ընդգրկված գիտաշխատողներին գիտական աստիճանի համար հավելավճարի չափը սահմանելու մասին» N 2-Ն որոշման մեջ կատարել հետևյալ լրացումները`

1) 1-ին կետում «ծրագրերում» բառից հետո լրացնել «(այսուհետ՝ ծրագիր)»  բառերը,
2) 1-ին կետից հետո լրացնել հետևյալ բովանդակությամբ նոր` 1.1-րդ կետով. 
«1.1. Սահմանել, որ գիտաշխատողին գիտական աստիճանի համար հավելավճար հատկացվում է միայն մեկ ծրագրից՝ դրանից առնվազն օրենքով սահմանված նվազագույն ամսական աշխատավարձին համապատասխան վարձատրություն ստանալու դեպքում:»: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 2-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 

ՀՀ կառավարության 2014 թվականի դեկտեմբերի 11-ի «Հայաստանի Հանրապետության կառավարության 2008 թվականի հունվարի 10-ի N 2-Ն որոշման մեջ փոփոխություններ կատարելու մասին» N 1382-Ն որոշմամբ պետական գիտական և գիտատեխնիկական գործունեության ծրագրերում և թեմաներում (այսուհետ` ծրագրեր) ընդգրկված գիտաշխատողներին գիտական աստիճանի համար հատկացվող հավելավճարների չափը սկսած 2015 թվականի հունվարի 1-ից սահմանվել է գիտությունների դոկտորին` 50 000 դրամ, գիտությունների թեկնածուին` 25 000 դրամ` նախկինում սահմանված 20 000 և 10 000 դրամի փոխարեն: Հավելավճարների տրամադրման համար անհրաժեշտ ֆինանսական միջոցները նախատեսված են ՀՀ 2015 թվականի պետական բյուջեով: 

Հավելավճարների գումարների բարձրացումը հանգեցրեց նրան, որ մի շարք գիտական կազմակերպություններ և բուհեր սկսեցին ծրագրերի կատարման մեջ ներգրավել գիտական աստիճան ունեցող  գիտաշխատողների, ովքեր ստանում են ՀՀ սահմանված նվազագույն ամսական աշխատավարձից զգալի ցածր (18 000, 20 000, 22 000 դրամ և այլն) աշխատավարձեր: 2015 թվականի մայիս ամսվա դրությամբ ծրագրերում ընդգրկված ընդհանուր թվով 681 դոկտորից և 1917 թեկնածուից 133 դոկտոր և 466 թեկնածու ստանում են ՀՀ-ում սահմանված նվազագույն ամսական աշխատավարձից ցածր աշխատավարձ: Այդպիսի մոտեցման արդյունքում զգալիորեն ավելանալու է պետական բյուջեի համապատասխան հատկացումները և անհրաժեշտություն է առաջացել կանոնակարգել ծրագրերում գիտական աստիճան ունեցող կատարողների ներգրավման գործընթացները:
Միևնույն ժամանակ, անհրաժեշտ է հաշվի առնել նաև ՀՀ աշխատանքային օրենսգրքի 178-րդ հոդվածի 3-րդ կետի 5-րդ պարբերությունը` այն է` «Հավելավճարը սույն օրենսգրքով, օրենքով, այլ նորմատիվ իրավական ակտերով, կոլեկտիվ կամ աշխատանքային պայմանագրերով, գործատուի իրավական ակտով սահմանված դեպքերում և չափերով հիմնական աշխատավարձի նկատմամբ հաշվարկվող լրացուցիչ վարձատրությունն է, որը վճարվում է որակավորման (դասային, դիվանագիտական, գիտական աստիճան, կոչում և այլն), աշխատանքային ստաժի համար»: Հետևաբար, գիտական աստիճանի համար հատկացվելիք հավելավճարը կարելի է սահմանել ըստ հիմնական աշխատավարձի չափի:
Ելնելով վերոգրյալից` նպատակահարմար է ընդունել «Հայաստանի Հանրապետության կառավարության 2008 թվականի հունվարի 10-ի N 2-Ն որոշման մեջ լրացումներ կատարելու մասին» ՀՀ կառավարության որոշման նախագիծը (այսուհետ` նախագիծ), որը կկանոնակարգի ծրագրերում գիտական աստիճան ունեցող կատարողների ներգրավման գործընթացները և կնպաստի գիտական գործունեության համար պետական բյուջեից հատկացվող ֆինանսական միջոցների օգտագործման արդյունավետության բարձրացմանը: 

2. Առաջարկվող կարգավորման բնույթը.

Նախագծով առաջարկվում է ծրագրերում ընդգրկված գիտական աստիճան ունեցող գիտաշխատողների հավելավճար հատկացնել մեկ ծրագրից՝ դրանից առնվազն օրենքով սահմանված նվազագույն ամսական աշխատավարձին համապատասխան վարձատրություն ստանալու դեպքում:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.

ՀՀ կրթության և գիտության նախարարության գիտության պետական կոմիտե:

4. Ակնկալվող արդյունքը.

Նախագծի ընդունումը կբարձրացնի գիտական գործունեության համար պետական բյուջեից հատկացվող ֆինանսական միջոցների օգտագործման արդյունավետությունը:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 2-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2008 թվականի հունվարի 10-ի N 2-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 2-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ 
ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2008 թվականի հունվարի 10-ի N 2-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆՎԱՐԻ 10-Ի N 2-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարություն

2015-09-02 

N 01/14.10/[331941]-15 հանձնարարական
	       1. ՀՀ կրթության և գիտության նախարար Արմեն Աշոտյանին՝ ՀՀ  կառավա​րու​թյան աշխատակազմի սոցիալական վարչության պետ Ա. Միրզա​խանյանի առաջար​կությանը համապատասխան խմբագրել որոշման նախագիծը, հիմք ընդունելով, մասնա​վո​րապես այն սկզբունքը, որ գիտական և գիտատեխնիկական գործունեության ծրագրե​րում ընդգրկված գիտաշխատողը գիտա​կան աստիճանի համար հավելավճարը կարող է ստանալ միայն մեկ ծրագրից (մեկ տեղից), որում նա ընդգրկված է առնվազն 6 ամսով և առնվազն նվազագույն աշխատավարձին համապատասխան վարձատրու​թյամբ: 

      2. Որոշման  նախագծի վերջնական տարբերակը ներկայացնել ՀՀ կառավարության աշխատակազմ:
	Ընդունվել է:
	Նախագիծը խմբագրվել է:

	ՀՀ արդարադատության 

նախարարություն
2015-08-06
N 02/14/9593-15
	      1. Որոշման նախագիծը (այսուհետ՝ նախագիծ) համապատասխանում է ՀՀ Սահմանադրությանը:     2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

     4. Նախագծում անհրաժեշտ բոլոր հարցերը կարգավորված են:

     5. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
      6. Օրենսդրական տեխնիկայի կանոնները պահպանված են: 
	
	

	ՀՀ ֆինանսների 

նախարարություն

2015-07-21
N 01/83-2/19325-15
	1) Նախագծի հիմնավորման 1-ին և 2-րդ կետերում առկա է անհամապատասխանություն այն դեպքի համար, երբ գիտաշխատողի աշխատավարձը հավասար է ՀՀ- ում օրենքով հաստատված նվազագույն աշխատավարձին:

2) Հիմնավորման 1-ին կետին Նախագիծը համապատասխանեցնելու նպատակով առաջարկում ենք Նախագծի 1-ին կետի 1-ին ենթակետում «նվազագույն ամսական աշխատավարձը գերազանցող» բառակապակցությունը փոխարինել «նվազագույն ամսական աշխատավարձից ոչ պակաս» բառերով, իսկ 1-ին կետի 2-րդ ենթակետում «նվազագույն ամսական աշխատավարձը չգերազանցող» բառակապակցությունը` «նվազագույն ամսական աշխատավարձից պակաս» բառերով:
	Ընդունվել է:

	Նախագծի հիմնավորման մեջ կատարվել է համապատասխան փոփոխություն, որն էլ նախագծի հետ անհամապատասխանություն չի առաջացնում:

	ՀՀ գիտությունների ազգային ակադեմիա
2015-07-10

N 24-01/254
	ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	
	


